
1. Жалпы жоболор

        1.1. Жогорку кесиптик билим берүүнүн 531100 Лингвистика багыты боюнча Мамлекеттик билим берүү стандарты Кыргыз Республикасынын Билим берүү жаатындагы ыйгарым укуктyу мамлекеттик орган тарабынан Кыргыз Республикасынын "Билим берүү жөнүндөгү" мыйзамына жана билим берүү тармагындагы башка ченемдик-укуктук актыларына ылайык иштелип чыккан жана Кыргыз Республикасынын Министрлер Кабинети тарабынан  аныкталган тартипте бекитилген.

Ушул Мамлекеттик билим берүү стандартты аткаруу магистрлерди  даярдоо боюнча кесиптик билим берүү программаларын ишке ашырып жаткан баардык ЖОЖдор үчүн менчигинин түрүнө жана ведомстволук таандыктыгына карабастан милдеттүү болуп эсептелет.

      1.2. Терминдер, аныктамалар, белгилөөлөр, кыскартуулар.
Жогорку кесиптик билим берүүнүн ушул Мамлекеттик билим берүү стандартында Кыргыз Республикасынын "Билим берүү жөнүндөгү" мыйзамына жана жогорку кесиптик билим берүү тармагындагы мыйзам аркылуу  белгиленген тартипте күчүнө кирген жана Кыргыз Республикасы катышкан эл аралык келишимдерге  ылайык терминдер жана аныктамалар колдонулат:

- негизги билим берүү программасы - тийиштуу багыт боюнча даярдоонун максаттарын, күтүлүүчү натыйжалардын, мазмундун жана билим беруу процессинин ишке ашырылышын    уюштурууну тескөөчү окуу-усулдук документтердин жыйындысы;

-даярдоонун багыты - фундаменталдык даярдыктын жалпылыгынын негизинде интеграцияланган түрдүү профилдеги жогорку кесиптик билимдүү кадрларды (адистерди, бакалаврларды жана магистрлерди) даярдоо үчүн билим берүү программаларынын жыйындысы;

- профили - негизги билим берүү программасынын кесиптик ишмердүүлүктүн конкреттүү бир түрүнө жана (же) объектисине багытталышы;

- компетенция – окуучунун (билим алуучунун) белгилүү бир чөйрөдө эффективдүү, жемиштүү иштөөсү үчүн зарыл болгон, анын билим алуу даярдыгына алдын ала коюлган социалдык талап (норма);

- бакалавр – магистратурага тапшырууга жана кесиптик ишмердүүлүктү жүргүзүүгө укук берүүчү жогорку кесиптик билим берүүнүн квалификациялык деӊгээли; 

- магистр – аспирантурага жана  (же)  базалык  докторантурага (РhD/профиль  боюнча) тапшырууга, ошондой эле  кесиптик  иш  менен  алектенүүгө укук  берген жогорку  кесиптик  билим берүүнүн  квалификациялык деӊгээли;

- кредит (чегерим бирдик) - негизги  кесиптик  билим  берүү программасынын  эмгек  сыйымдуулуryнун  шарттуу  өлчөмү;

- окутуунун натыйжалары - негизги билим берүү программасы/модулу боюнча окуунун натыйжасында ээ болгон компетенциялар;

         - теӊдөөчү курстар – тиешелүү багыт (адистик) боюнча базалык билими жок студент-магистрант тарабынан биринчи окуу жылында базалык кесиптик билим алуу жана багыттар боюнча магистрлерди даярдоонун негизги билим берүүчү программаларын өздөштүрүүгө талап кылынган компетенцияларга ээ болуу үчүн өздөштүрүүчү дисциплина;

  -  жалпы  илимий  компетенциялар - кесиптик  ишмердүүлүктүн бардык  түрлөрүнө  (же  көпчүлүrүнө) болгон жалпы  мүнөздөмөлөр: окуyга,  талдоого  жана  синтездөөгө ж.б.  жөндөмдүүлүк;

- инструменталдык компетециялар - когнитивдик жөндөмдүүлүктү - ойлорду  түшүнүү  жана  идеяларды пайдалана  билүү  жөндөмдөрүн  камтыйт; методологиялык жөндөмдүүлүктү -  айлана-чөйрөнү  түшүнүүнү жана   башкарууну, убакытгы  уюштурууну, oкyyнyн  стратегияларын  түзүүнү,  чечимдерди  кабыл алууну  жана  проблемаларды  чече  билүү жөндөмдөрүрүн камтыйт; технологиялык эптүүлүк - техниканы  пайдалана  билүү,  компьютерди  билүү  жана  маалыматтык башкарууга  байланышкан  жөндөмдөр; лингвистикалык жөндөмдөр, коммуникативдик  компетенциялар;

- социалдык-инсандык  жана  жалпы  маданият  компетенциялар  -  ой-сезимдерин  жана  мамилесин ачык билдирүүгө,  өзүнө жана айлана чөйрөгө сын  көз  менен кароо жөндөмдүүлүгүнө байланышкан  жеке  сапаттар,  ошондой  эле социалдык  өз  ара  байданыш  жана  кызматташуу  процесстерине,  топтор  менен иштеше  билүүгө,  социалдык  жана  этикалык  милдеттемелерди  кабыл алууга  байланышкан  социалдык жөндөмдөр;

- кесиптик  стандарт - кесиптик  ишмердүүлүктүн конкреттүү түрүнүн  чегинде анын  мазмунуна  жана  сапатына  коюлучу  талаптарды  белгилөөчү,  о.э.  кайсы мекемеде болбосун  анын ишмердүүлүгүнүн түрүнөн көз карандысыз кызматкердин  өз кызмат ордуна татыктyу  болушун жана квалификациясынын  сапаттык деӊгээлин аныктаган  негизги документ.

1.3. Кыскартуулар жана белгилөөлөр.

Мамлекеттик билим берүүчүүлүк ушул стандартта төмөнкүдөй кыскартуулар колдонулат:

МББС – мамлекеттик билим берүүчүлүк стандарты;

ЖКББ – жогорку кесиптик билим берүү;

НББП – негизги билим берүү программасы;
ОМБ – окуу-методикалык бирикмелер;
ЖИК – жалпы илимий компетенция;
ИК – инструменталдык компетенция;

СИЖМК – социалдык-инсандык жана жалпы маданий компетенция.

КК – кесиптик компетенция;

2. Колдонуу тармагы

       2.1. Жогорку кесиптик билим берүүнүн ушул Мамлекеттик билим берүү стандарты (мындан ары – ЖКББ МББС) 531100 Лингвистика багытында магистрди даярдоо багыты боюнча негизги билим берүү программаларын ишке ашыруудагы милдеттүү ченемдердин, эрежелердин жана талаптардын жыйындысы жана 531100 Лингвистика багыты боюнча уюштуруучулук-усулдук документтерди иштеп чыгуу, Кыргыз  Респyбликасынын аймагында  магистерлерди  даярдоонун  тийиштүү  багыты  боюнча лицензиясы  бар,  менчигинин   түрүнө  жана  ведомстволук  таандыктыгына карабастан  бардык  жогорку  кесиптик  билим  берүү мекемелеринин (мындан ары  -  ЖОЖдор)  жогорку  кесиптик  билим  берүүнүн   негизги  билим  берүү программаларын  өздөштүрүү  сапатын  баалоо  үчүн  негиз  болуп  эсептелет.

      2.2. ЖКББнын 531100 Лингвистика багыты боюнча ушул МББСны негизги пайдалануучулары болуп төмөнкүлөр эсептелет:

      ● өздөрүнүн ЖОЖдорунда негизги кесиптик билим берүү программаларын илимдин, техниканын жана социалдык чөйрөнүн жетишкендиктерин эсепке алуу менен иштеп чыгууга, аны натыйжалуу ишке ашырууга жана жаңылоого жооптуу болгон ЖОЖдордун администрациясы жана илимий-педагогикалык курамы (профессордук-окутуучулар курамы, илимий кызматкерлер);

      ● даярдоонун ушул багыты боюнча ЖОЖдун негизги билим берүү программасын өздөштүрүүдө өзүнүн окуу ишмердүүлүгүн натыйжалуу ишке ашырууга жооптуу студенттер (магистрлер);

    ● кесиптик ишмердиктин тиешелүү чөйрөсүндөгү адистердин жана жумуш берүүчүлөрдүн бирикмелери;

   ● Кыргыз Республикасынын билим берүү тармагындагы аткаруу бийлигинин борбордук мамлекеттик органынын тапшыруусу боюнча негизги билим берүү программаларын иштеп чыгуучу окуу-усулдук бирикмелер жана кеңештер;

   ● жогорку кесиптик билим берүүнү каржылоону камсыз кылуучу аткаруу бийлигинин мамлекеттик органдары;

    ● жогорку кесиптик билим берүү системасында мыйзамдардын сакталышына контролду камсыз кылуучу, жогорку кесиптик билим берүү чөйрөсүндө аттестацияны, аккредитацияны жана сапатка контролду жүзөгө ашыруучу аткаруу бийлигинин ыйгарым укуктуу мамлекеттик органдары;

    ● жогорку кесиптик билим берүү тармагында окуу программаларын жана уюштуруу иштерин аккредитациядан өткөрүүчү аккредитациялык агентстволор. 
     2.3. Абитуриенттердин даярдык деңгээлине талаптар.

     2.3.1. “Магистр” академиялык даражасын ыйгаруу менен жогорку кесиптик билим алууга талапкер абитуриенттин билим деңгээли – “бакалавр” академиялык даражасы ыйгарылган же “адис” квалификациясы ыйгарылган жогорку кесиптик билим. 
     2.3.2. Абитуриенттин “бакалавр” квалификациясы ыйгарылган жогорку кесиптик билими тууралуу мамлекеттик үлгүдөгү документи же өз адистиги боюнча “адис” квалификациясы ыйгарылган жогорку кесиптик билими тууралуу мамлекеттик үлгүдөгү документи болушу керек. 
3. Даярдоо багытынын жалпы мүнөздөмөсү

      3.1. Кыргыз Республикасында 531100 Лингвистика багыты боюнча даярдоодо төмөнкүлөр ишке ашырылат:

- бакалавр даярдоо боюнча ЖКББнын НББП;

- магистр даярдоо боюнча ЖКББнын НББП.

Бакалаврларды даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн ЖОЖдордун бүтүрүүчүлөрүнө "бакалавр"  квалификациясын ыйгаруу менен жогорку билим жөнүндөгү диплом берилет.

       ЖОЖдордун магистр даярдоо боюнча ЖКББнын НББПсын толук өздөштүргөн жана белгиленген тартипте мамлекеттик жыйынтыктоочу аттестациядан ийгиликтүү өткөн ЖОЖдун бүтүрүүчүсүнө "магистр" квалификациясы ыйгарылуу менен, жогорку билими тууралуу диплом берилет.

      Магистрлерди даярдоо багытынын алкагында ЖКББ НББП профилдери ЖОЖ тарабынан квалификациянын (эгер болсо) тармактык/сектордук алкактарынын негизинде аныкталат

      3.2. 531100 Лингвистика багыты боюнча күндүзгү окуу формасындагы жалпы орто же кесиптик орто билимдин базасында магистрлерди даярдоодо ЖКББнын НББПсын өздөштүрүүнүн ченемдик мөөнөтү 6 жылдан кем эмес убакытты түзөт, “бакалавр” квалификациясы ыйгарылган жогорку кесиптик билим берүү базасында – 2 жылдан кем эмес убакытты түзөт. 

        Окутуунун күндүзгү-сырткы (кечки) жана сырткы формалары боюнча, ошондой эле окутуунун ар кандай формалары айкалыштырылган учурларда бакалаврларды даярдоо боюнча ЖКББ НББП өздөштүрүү мөөнөттөрү ЖОЖ тарабынан күндүзгү окутуу формасында белгиленген ченемдик мөөнөткө карата жарым жылга чейин көбөйтүлөт.
       Адис квалификациясын ыйгаруу менен толук жогорку кесиптик билим берүү базасында магистрлерди даярдоо боюнча ЖКББ НББП өздөштүрүү мөөнөттөрү бир жылдан кем эмес убакытты түзөт. 
        Бакалаврларды даярдоонун башка тектеш эмес багыттары жана адистиктери боюнча жогорку кесиптик билими бар абитуриенттер үчүн билим берүү программасын өздөштүрүү мөөнөтү тиешелүү багыттагы магистрлерди даярдоо боюнча ЖКББ НББПнын базалык кесиптик билимдерин жана компетенцияларын түзүүчү теӊдөөчү курстарды өздөштүрүүнүн эсебинен көбөйтүлөт.
        Билим алуунун формасына карабастан жеке окуу планы боюнча окутууда окуунун мөөнөтүн ЖОЖ өз алдынча аныктайт.

       Ден соолугунун мүмкүнчүлүгү чектелген адамдарды жеке окуу планы боюнча окутууда ЖОЖ мөөнөттүү билим aлуунун тийиштүү формасы боюнча аныкталган убакытка салыштырмалуу узартууга укуктуу.

       Магистрлерди даярдоо багыты боюнча ЖКББ НББПны өздөштүрүүнүн башка ченемдик мөөнөттөрүн Кыргыз Республикасынын Министрлер Кабинети  тарабынан белгиленет.

       3.3. Жалпы орто же кесиптик орто билими базасы менен күндүзгү окуу формасында магистрлерди даярдоодогу ЖКББ НББПны өздөштүрүүнүн жалпы эмгек сыйымдуулугу 360 кредиттен (зачеттук бирдик) кем эмес жана “бакалавр” квалификаясы ыйгаруу менен тастыкталган жогорку кесиптик билимдин базасында 120дан кем эмес кредитти түзөт. 

        Күндүзгү окуу формасы боюнча бир окуу жылындагы ЖКББнын НББПсынын эмгек сыйымдуулугу 60тан кем эмес кредитке барабар.

        Бир окуу семестринин эмгек сыйымдуулугу 30дан кем эмес кредитке барабар (окуу процесси эки семестрлик болуп түзүлгөн учурда).

       Бир кредит студенттин окуу ишинин 30 саатына эквиваленттүү (анан ичинде анын аудиториялык, өз алдынча иштери жана аттестациянын бардык түрлөрү).

      Окутуунун күндүзгү-сырттан (кечки) жана сырттан окуу формалары боюнча НББПнын, ошондой эле окутуунун ар түрдүү формалары айкалышкан учурдагы эмгек сыйымдуулугу бир окуу жылы үчүн 48ден кем эмес кредитти түзөт.
      3.4. ЖКББ НББПнын 531100 Лингвистика багыты боюнча инсанды окутуу жана тарбиялоодо максаттары.

3.4.1 ЖКББ НББПнын 531100 Лингвистика багыты боюнча инсанды окутуу максатында  магистрлерди тил аймагы жана гуманитардык илим, тилдик, маданияттар аралык, тилдер аралык жана иштиктүү баарлашуу, билим, илим, маданият жана башкарууда даярдоодо эмгек рыногунда анын социалдык ийкемдүүлүгүнө (мобилдүүлүгүнө) жана туруктуулугуна өбөлгө түзүүчү универсалдуу  жана  кесиптик компетенцияларга ээ болгон инсанды окутуу жана тарбиялоо максаты болуп эсептелет. 

     3.4.2  ЖКББ НББПнын 531100 Лингвистика багыты боюнча инсанды тарбиялоо максатында  студенттердин (магистерлердин) социалдык-инсандык сапатын калыптандыруу: максатка умтулгандык, уюшкандык, коммуникавтивдүүлүк, сабырдылуук, жалпы маданиятты жогорулатуу ж.б.
    3.5 Бүтүрүүчүлөрдүн кесиптик ишмердиктин чөйрөсү.

531100 Лингвистика багыты боюнча даярдоодо бүтүрүүчүлөрдүн кесиптик ишмердиктин чөйрөсү төмөнкүлөрдү камтыйт:

· билим берүү жана илим;
· маданият жана башкаруу; 
· маданияттар аралык, тилдер аралык жана иштиктүү баарлашуу (коммуникация);
· котормо таануу;
· байланыш, маалыматтык жана коммуникациялык технологиялар; 
· маалымат каражаттары, басма жана полиграфия.
Бүтүрүүчүлөрдүн билиминин жaнa алынган компетенцияларынын деӊгээли кызматкердин квалификациясынын талаптарына ылайык келген шартта алар кесиптик иштин башка тармактарында жана (же) чөйрөлөрүндө кесиптик ишти жүзөгө ашыра алат.
     3.6. Бүтүрүүчүнүн кесиптик ишмердиктин объектиси.

531100 Лингвистика багытынын магистрлеринин кесиптик ишмердиктин объектилери төмөнкүлөр: 

· тилдерди окуткан өлкөлөрдүн тилдери жана маданияттары;

· тилдерди жана маданияттарды окутуунун теориясы жана методикасы;

· котормонун теориясы жана практикасы;

· маданияттар аралык, тилдер аралык жана иштиктүү баарлашуунун теориясы жана практикасы; 

· теориялык жана прикладдык лингвистика.
· окуутуучу,  билим жана тарбиялоо процесси, билим берүү жана санариптик технологиялар.
     3.7. Бүтүрүүчүлөрдүн кесиптик ишмердиктин түрлөрү:
· педагогикалык;

· котормочулук;

· консультативдик- коммуникативдик;

· эксперттик-лингвистикалык;

· илимий-методикалык ишмердик;

· уюштуруу-башкаруучулук.

         Негизинен, магистр даярдалып жаткан кесиптик ишмердиктин конкреттүү түрлөрү ЖОЖдор тарабынан тиешелүү кесиптик стандарттын негизинде иштелип чыккан билим берүү программаларынын мазмунунун негизинде  жана кызыктар жумуш берүүчүлөрдүн сунуштарын эске алуу менен  аныкталат.

     3.8. Бүтүрүүчүлөрдүн кесиптик ишмердиктин милдеттери.
Магистрдин кесиптик ишмердиктин милдеттери:

педагогикалык ишмердик:

· МББСны, билим берүү жана жеке  билим берүү траекторияларды, илимий, техникалык, илимий-методикалык адабияттарды үйрөнүүнүн негизинде окуу сабактарды жана курстардын программаларын долбоорлоо  дарстарды даярдоо жана окуу;
· магистрлердин курактык жана өздүк өзгөчөлүктөрүн эске алуу менен кесиптик ахлак-адептүү сапаттарын калыптандыруу;
· жогорку окуу жайларда студентердин окуу сабактарын жана илимий-изилдөө иштерин уюштуруу, студенттердин бүтүрүүчү квалификациялык иштерин жетектөө;
котормочулук ишмердик:

· ар түрдүү кесиптик чөйрөдө баарлашууну камсыздоо;

· жогорку коммуникативдик натыйжага жетишүү үчүн которулуп жаткан тексттин мүнөзүн жана которуу шарттарын эске алуу менен котормонун түрлөрүн, ыкмаларын жана технологияларын колдонуу;

· котормо багытында маалыматтык колдоо каражаттарын иштеп чыгуу;
· котормодо кесипкөй багытталган тармагына ылайык сөздүктөрдү, глоссарийлерди, методикалык колдонмолорду түзүү;
· өндүрүштүк-практикалык максаттарда орус тилиндеги (кыргыз тилиндеги) жана чет тилдериндеги тексттерди иштеп чыгуу;
консультативдик-коммуникативдик ишмердик:

· маданияттар аралык коммуникация чөйрөсүндө чыр-чатак кырдаалдарын чечүүнүн тактикаларын пайдалануу;

· маданияттар аралык байланыш жаатында долбоорлорду пландаштырууга жана ишке ашырууга багытталган маалымат издөө ишмердиктерди жүргүзүү;

· этикалык, ченемдик-укуктук нормаларды эске алуу менен, коомдун, жеке адамдын муктаждыктарына ылайык консультациялык-коммуникациялык кызматтарды уюштуруу жана көрсөтүү;
эксперттик-лингвистикалык ишмердик:
· өндүрүштүк-практикалык максатта кандай гана тилде болбосун  ооз эки же жазуу түрүндө текстерди эксперттик тилдик анализдөө;
· тилдик багытта программалык үнөмдү эксперттөө;  
· эксперттик, кесиптик топтордун ишин уюштуруу, индикаторлорду стратегиялык пландаштыруу, жыйынтыктарды берүү;
илимий-методикалык ишмердик:

· азыркы маалыматтык ресурстарды жана технологияларды пайдалануу менен окуу китептерин, окуу-методикалык колдонмолорду, окуу-методикалык комплекстерди, башка окуу-методикалык материалдарды иштеп чыгуу;

· котормо жана маданият аралык коммуникациялар тармагында иштерди уюштуруу боюнча методикалык сунуштарды иштеп чыгуу;

· маданият аралык коммуникацияда пайда болуучу чыр-чатактуу кырдаалдарды чечүүнүн методикаларын иштеп чыгуу;
илимий-изилдөө ишмердик:
· алынган теориялык жана практикалык билимдерди колдонуу менен лингвистика жана башка гуманитардык илимдер чөйрөсүндө илимий изилдөөлөр;

· тилдердин азыркы жана тарыхый өнүгүүсүн өз алдынча изилдөө;

· өзүнүн жеке илимий изилдөөсү үчүн тил илими жана башка гуманитардык илимдер тармагында сын көз менен кароо,  теориялык жана практикалык билимдерди колдонуу жана өз алдынча толуктоо;

· айрым тилдик жана коммуникативдик кубулуштар жана процесстерди колдонуп келген болгон илимий концепциялардын негизинде талдоо жана түшүндүрүү;

· заманбап ыкмаларды жана методологияларды пайдалануу менен башка адисттер тарабынан жүргүзүлгөн илимий изилдөөлөрдүн жыйынтыктарын квалификациялык талдоо, комментарийлер берүү, реферирлөө жана жалпылоо;

· жеке өзүнүн изилдөөлөрүнүн материалдарын оозеки, жазма жана виртуалдык (маалыматтык түйүндөргө жайгаштыруу) формада чагылдыруу;
 уюштуруу-башкаруучулук ишмердик:
· илим, билим берүү жана эксперттик лингвистикалык милдеттерди чечүүчү жамааттардын ишин пландаштыруу жана аларды жетектөө;

· бизнести өнүктүрүү үчүн командалык иш-чараларды уюштуруу, эксперттик- лингвистикалык жана котормо кызматтарынын рыногунда анын туруктуулугун жана атаандаштыкка жөндөмдүүлүгүн жогорулатуу;
· маданияттар аралык, тилдер аралык жана ишкер байланыш, билим берүү, илим, менеджмент жаатындагы уюмдарда, ишканаларда жана башка мекемелерде сапатты башкаруу тутумунун иштешин камсыз кылуу;

· персоналды башкаруу, кызматкерлердин квалификациясын жогорулатуу жана окутуу (треннингдерди уюштуруу).
· бир нече жумушчу тилдерди пайдалануу менен ишкердик сүйлөшүүлөрдү, конференцияларды, симпозиумдарды, семинарларды уюштуруу.
4. НББПны ишке ашыруу шарттарына

карата жалпы талаптар

 НББПны ишке ашырууда ЖОЖдун укуктарына жана милдеттерине карата жалпы талаптар.

     4.1.1. 531100 Лингвистика багыты боюнча даярдоонун НБППсын ЖОЖдор өз алдынча иштеп чыгышат. НББП тиешелүү багыт боюнча Кыргыз Республикасынын МББСнын негизинде иштелип чыгат жана ЖОЖдун окумуштуулар кеӊеши тарабынан бекитилет.
 ЖОЖдор НББПны илимдин, маданияттын, экономиканын, техниканын, технологиянын жана социалдык тармактын өнүгүүсүн эске алуу жана ЖОЖдо билим берүүнүн сапатынын кепилдигин камсыздоо боюнча төмөндө камтылган сунуштарды кармануу менен 5 жылда бир  жолудан  кем  эмес жаңылап турууга милдеттүү: 

- бүтүрүүчүлөрдү даярдоонун сапатын камсыз кылуу боюнча стратегиянын иштелмесинде;

- билим берүү программаларын мониторингдоодо  мезгил-мезгили менен рецензиялоодо, изилдөөдө;

- так макулдашылган критерийлердин негизинде бүтүрүүчүнүн компетенциясын, студенттердин билим жана билгич деңгээлин баалоонун объективдүү процедураларын иштеп чыгууда;

- окутуучулар курамынын сапатын жана компетенттүүлүгүн камсыз кылууда;

-ишке ашырылып жаткан бардык билим берүү программаларын жетиштүү ресурстар менен камсыз кылууда, аларды пайдалануунун натыйжалуулугун окуп жаткандардан сурамжылоо жолу менен көзөмөлдөөдө;

- өзүнүн ишмердигин (стратегиясын) баалоо жана башка бир билим берүү мекемеси менен салыштыруу үчүн макулдашылган критерийлер боюнча такай өзүнө өзү изилдөө жүргүзүүдө;

- өз ишмердигинин, пландарынын, жаңыланууларынын натыйжалары тууралуу коомчулукту маалымдап турууда.

      4.1.2. 531100 Лингвистика багыты боюнча студенттерди жана бүтүрүүчүлөрдү даярдоонун сапатын баалоо алардын учурдагы, аралыктагы жана жыйынтыктоочу мамлекеттик аттестациясын камтышы керек. Студенттердин жана бүтүүрүчүлөрдүн жеке ийгилиги НББПнын этаптык жана жыйынтыктоочу талаптарына жооп берээрлигин аттестациялоо үчүн алардын билимин, билгичтигин, көндүмдүгүн жана алган компетенциясынын деңгээлин баалаганга мүмкунчүлүк бере турган типтүү тапшырмалар, текшерүү иштери, тексттер ж.б.у.с. баалоо каражаттарынын базасы түзүлөт. Баалоо каражаттарынын базасы ЖОЖ тарабынан иштелип чыгат жана бекитилет.

Студенттерди жана бүтүрүүчүлөрдү аттестациялоого бүтүрүүчү квалификациялык (магистрдик) иштин мазмунуна, көлөмүнө жана структурасына коюлуучу талаптар бүтүрүүчүлөрдү жыйынтыктоочу мамлекеттик аттестациядан өткөрүү жөнүндөгү Жобону эске алуу менен ЖОЖ тарабынан аныкталат. 

     4.1.3.НББПны иштеп чыгууда бүтүрүүчүлөрдүн социалдык-инсандык компетенцияларын калыптандырууда ЖОЖдун мүмкүнчүлүгү эске алынышы зарыл. ЖОЖ өзүнүн социалдык-маданий чөйрөсүн калыптандырууга, инсандын ар тараптуу өнүгүүсүнө зарыл шарттарды түзүүгө милдеттүү.

ЖОЖ окуу процессинин социалдык-тарбиялык компонентинин, мунун ичинде студенттик өзүн-өзү башкаруунун, студенттердин коомдук уюмдардын иштерине, спорттук, чыгармачылык клубдарга, студенттик илимий коомдордун иштерине катышуусун өнүктүрүүгө, көмөктөшүүгө милдеттүү.

     4.1.4. ЖОЖдордо НББП студенттердин тандоосу боюнча дисциплиналарды камтышы керек. Студенттин (магистрдин) тандоо боюнча дисциплиналарын түзүүнү ЖОЖдун окумуштуулар кеңеши аныктайт.

     4.1.5. ЖОЖ студенттерге өзүнүн окуу программасын түзүүгө катышууга реалдуу мүмкүнчүлүк берүүгө милдеттүү.

     4.1.6. ЖОЖ НББПны түзүүдө студенттерди (магистрлерди) алардын укугу жана милдеттери менен тааныштырууга, студенттер өздөрү тандап алган дисциплиналар алар үчүн милдеттүү түрдө окула тургандыгын, ал эми алардын суммалык эмгек өлчөмү окуу планында көрсөтүлгөндөн кем болбошу зарылдыгын түшүндүрүүгө милдеттүү.

     4.2. НББПны ишке ашырууда студенттин (магистрдин) укуктарына жана милдеттерине карата жалпы талаптар.

     4.2.1. Студенттер (магистрлер) студенттин (магистрдин) тандоосу боюнча окуу дисциплиналарын өздөштүрүүгө бөлүнгөн окуу убактысынын көлөмүнүн чегинде НББПда алдын ала каралган конкреттүү дисциплиналарды тандап алууга укуктуу.

     4.2.2. Студент (магистр) өзүнүн жеке билим берүү траекториясын түзүүдө дисциплиналарды тандоо жана алардын даярдоонун келечектеги адистигине (адистештирүү) таасири боюнча ЖОЖдон кеңеш алууга укуктуу.

     4.2.3. Социалдык-инсандык компетенция бөлүмү боюнча НББПны өздөштүрүүдө белгилүү натыйжага жетүү максатында студенттер студенттик өзүн-өзү башкарууну өнүктүрүүгө, коомдук уюмдардын ишине, спорттук жана чыгармачылык клубдарга, студенттик илимий коомдорго катышууга милдеттүү.

     4.2.4. Студенттер (магистрлер) ЖОЖдун НББПсында көрсөтүлгөн баардык тапшырмаларды белгиленген мөөнөттө аткарууга милдеттүү.

     4.3. Студенттин (магистрдин) окуу жүгүнүн максималдуу көлөмү анын аудиториялык, аудиториядан сырткары (өз алдынча) окуу жумуштарынын баардык түрлөрүн кошкондо жумасына 45 саатка белгиленет.

Күндүзгү окуу формасындагы аудиториялык сабактардын жумалык көлөмү ЖКББнын деңгээлин жана даярдоонун багытынын өзгөчөлүгүн эске алуу менен, ар бир окуу дисциплинасынын окууга бөлүнгөн жалпы көлөмдөн 25тен кем эмес пайызды түзөт.
     4.4. Күндүзгү-сырттан (кечки) окуу формасында аудитордук сабактын көлөмү жумасына 16 сааттан кем болбошу керек.

     4.5. Сырттан окуу формасында студенттин жыл бою окутуучу менен сабак өтүү мүмкүнчүлүгү 160 сааттан кем болбоого тийиш.

     4.6. Окуу жылында каникул мезгилинин жалпы көлөмү 7 жума болуп, анын 2 жумадан кем эмес мезгили кышкы каникулга жана дипломдон кийинки 4 жумалык өргүү бөлүнүшү зарыл.
5. Магистрлерди даярдоонун НББПсынын талаптары

      5.1. Магистрлерди даярдоонун НББПсын өздөштүрүүнүн натыйжаларына карата талаптар.

531100 Лингвистика багыты боюнча «магистр» академиялык даражасы ыйгарылган бүтүрүүчү НББПнын максатына жана ушул ЖКББнын МББсынын 3.4 жана 3.8-пункттарында көрсөтүлгөн кесипкөйлүк ишмердиктин милдеттерине ылайык төмөнкү компетенцияларга ээ болушу зарыл:

 
а) универсалдык:
- жалпы илимий (ЖИК):
ЖИК-1 Граждандык демократиялык коомдун баалуулуктарын, социалдык адилеттикти өнүктүрүүгө, дүйнө таанымдык, социалдык, инсандык маанилүү маселелерди дисциплиналар аралык жана инновациялык мамилелерге таянуу аркылуу чечүүгө багытталган стратегиялык маселелерди талдоого жана чече алууга жөндөмдүү болууга тийиш.  
- инструменталдык (ИК):

ИК-1 Профилдик жана чектеш тармактык алкакта кесиптик деңгээлде бир чет тилинде талкууга катыша алуу жөндөмү;

ИК-2 Маалыматтык технологияны жана инновациялык илимий ишмердигинде көптөгөн маалыматтарды колдонуу үчүн жаңы билимдерди жаратуу жөндөмү.
- социалдык-инсандык жана жалпы маданий (СИжМК):

СИжМК – 1. Белгилүү максатка жетүү үчүн эксперттик/кесиптик топтордун ишмердигин уюштура алуу жөндөмү.

б) кесиптик  (КК)

педагогикалык ишмердик:

· жогорку билим берүү мекемелерде материалдарды тандоо, окутуу методдорун жана окутуу процессин башкаруу негиздерин билет, билим берүү жана жеке  билим берүү траекторияларды, илимий, техникалык, илимий-методикалык адабияттарды үйрөнүүнүн негизинде программаларды  улуттук квалификациянын, кесиптик жана  МББнын стандартынын талаптарына жооп бере тургандай долбоорлоого жөндөмдүү (КК-1);

· окуу сабактар жана илимий-изилдөө иштерин пландоо, уюштуруу жана башкаруу, окутууда  жана  изилдөөдө тандап алуу методдорун, билим жана санариптик технологияларды, тарбиялоодо ык жана методдорду, билим берүү мекемелерде окуу процессин башкаруу принциптерин  колдоно билүүгө жөндөмдүү (КК-2);

·  магистрлердин курактык жана өздүк өзгөчөлүктөрүн эске алуу менен кесиптик ахлак-адептүү сапаттарын калыптандырууга жөндөмдүү (КК-3);
котормочулук ишмердик:

· котормолорго стилистикалык редакциялоо жүргүзүү жана ар кандай типтеги тексттерди (көркөм, илимий жана публицистикалык, ошондой эле документтер) окуп жаткан тилдерден жана башка тилдерге которуу, ошондой эле  иш-кагаздарга, илимий эмгектерге жана көркөм чыгармаларга чет тилдеринде редактордук түшүндүрмө берүү менен аннотациялоо жана реферирлөө жөндөмү (КК-4); 

· ырааттуу котормо жүргүзүүдө кыскартылган котормо жазуу тутумун колдонууга жөндөмдүү (КК-5);
· эл аралык уюмдарда жана эл аралык конференцияларда синхрондук которуунун уюштуруу принциптерин жана теориясын эске алуу менен чектеш тармактарда кесиптик билимди колдонуу менен чет тилден эне тилине же эне тилинен чет тилине синхрондук котормо жүргүзүү жөндөмдүү (КК-6);
· ар кандай жагдайларда оозеки котормо учурунда эл аралык этикетти жана котормочунун жүрүш-туруш эрежелерин так аткарууга жөндөмдүү (туристтик топту коштоо, ишкер сүйлөшүүлөрдү жүргүзүү, расмий делегациялардын сүйлөшүүлөрүн камсыз кылуу) (КК-7).
консультативдик-коммуникативдик ишмердик:

· маданияттар аралык коммуникация чөйрөсүндө чыр-чатак кырдаалдарын чечүүнүн тактикаларын пайдаланууга жөндөмдүү (КК-8);
· маданияттар аралык коммуникация чөйрөсүндө пландалып жана аны ишке ашырууга багытталган изделип жаткан маалыматты, анализдеп жана ага баа берүүгө жөндөмдүү (КК-9); 

· коомдун талабына ылайык баардык уюштууруу процессин жана консултативдик-коммуникативдик тейлөө кызматтарында инсандын этикалык, ченемдик  укук өлчөмүн эске алуу менен  пландап жана ишке ашырууга жөндөмдүү (КК-10);
эксперттик-лингвистикалык ишмердик:

· өндүрүштүк-практикалык максатта туура тапдап алынган методдордун негизинде оозеки кепке жана ар түрдүү жазуу тексттерине эксперттик-лингвистикалык талдоо методун колдонууга, лингвистикалык профилдеги программалык продуктуну экспертизадан өткөрүүгө жөндөмдүү (КК-11);
· эксперттик, кесиптик группардын иш-аракетин пландоого, уюштууруга, башкарууга, топтук стратегиялык көрсөткүчтөрдү пландоого жана баалоого, инновациялык иш аракеттин натыйжаларын көрсөтө билүүгө жөндөмдүү (КК-12);
· илимий-методикалык ишмердик:

· азыркы маалыматтык ресурстарды жана технологияларды пайдалануу менен окуу китептерин, окуу-методикалык колдонмолорду, окуу-методикалык комплекстерди, башка окуу-методикалык материалдарды окутуу методикасында, котормо тануу жана маданий аралык баарлашуу жаатында иштеп чыгууга жөндөмдүү (КК-13);

· оратордук искусство көндүмдөрүн колдонуу менен эл алдында сүйлөөнү пландаштырууга жана жүзөгө ашырууга жөндөмдүү (КК-14);  

илимий-изилдөө ишмердик:

· өзүнүн илимий изилдөөлөрү үчүн  лингвистика жана башка гуманитардык илимдер чөйрөсүндөгү теориялык жана практикалык билимдерди өз алдынча алуу, сын көз менен кароо жана колдоноо билүү жөндөмү (КК-15);

· Атамекендик алдыңкы жана чет элдик тажрыйбаларды, заманбап ыкмаларды жана методологияларды пайдалануу менен башка адисттер тарабынан жүргүзүлгөн илимий изилдөөлөрдүн натыйжаларын квалификациялык талдоого, комментарий берүүгө, реферирлөө жана жалпылоого жөндөмдүү (КК-16);

· илимий басылмаларды даярдоо жана редактирлөөгө, тилдин чоң-чоң проблемалары боюнча изилдөөлөрдү жүргүзүүчү илимий коллективдердин иштерине катышууга  жөндөмдүү (КК-17).

· илимий изилдөөлөрдү жана/же инновациялык кесиптик ишмердикти жүргүзүү, жаңы билимдерди өндүрүү, оригиналдуу идеялар жана/же илимий изилдөөлөр үчүн стратегиялык милдеттерди жана маселелерди чечүүнүн адистештирилген көндүмдөрүн пайдаланууга жөндөмдүү (КК-18);
уюштуруу-башкаруучулук ишмердик:

· билим берүү, илим, коммуникация, башкаруу жаатында  жамааттын (жамааттардын) иш-аракетин,  өнүгүүсүн, жана аны түзүп алдыга жылуусун, комплекстик маалыматтык таасир берүүнү мерчемдей алат жана аларды жетектей алат (КК-19); 

· илимий изилдөө жана өндүрүштүк иштердин конкреттүү кесиптик милдеттерин чечүүдө уюштуруу жана башкарууга көндүмүнө ээ, күтүлбөгөн жагдайларда чечим кабыл алуу, топтук стратегиялык көрсөткүчтөрдү пландоо жана баалоо, уюмдун иш аракетин баалоо жана көзөмөлдөө (КК-20).                                                                 
Магистрди даярдоо үчүн билим берүү программаларын иштеп чыгууда кесиптик ишмердүүлүктүн түрүнө багытталган бардык универсалдык компетенциялар, ошондой эле кесиптик компетенциялар окутуу программасында талап кылынган жыйынтыктарга кирет. Даярдоо процессинде магистрлер конкреттүү даярдоо профили менен байланышкан башка (атайын) компетенцияга ээ болушу мүмкүн.

Профилди кошумча атайын кесиптик компетенциялар (5 аталыштан көп эмес) менен ЖОЖ өз алдынча аныктайт. Профилдердин тизмесин ОМК бекитет. Кошумча компетенциялардын тизмеси улуттук квалификациялык алкагынын, квалификациялардын тармактык/сектордук алкактарынын жана кесиптик стандарттарынын (эгерде бар болсо) негизинде аныкталат.
5.2. Магистр даярдоо боюнча НББПнын структурасына коюлуучу талаптар 

531100 Лингвистика багыты боюнча магистр даярдоонун НББПнын структурасы төмөнкүдөй блокторду камтыйт:

1-блок “Дисциплиналар (модулдар)”;

2-блок “Практика”;

3-блок “Мамлекеттик жыйынтыктоочу аттестация”.
	Блоктору
	Магистерлерди даярдоодогy

НББПнын структурасы
	Магистерлерди
даярдоодоry

НББПнын жана

анын

блокторунун

кредиттердеги көлөмү

	1-блок
	I. жалпы илимий цикл

II. кесиптик цикл

Жыйынтыгы:
	20-30
40-60

60-90

	2-блок 
	Практика
	20-40

	3-блок
	Мамлекеттик жыйынтыктоочу аттестация
	10-20

	Магистрди даярдоодогу ЖКББ НББПнын көлөмү 
	120


         ЖОЖ мамлекеттик билим берүү стандартынын талаптарына ылайык магистрди даярдоодогу НББПны улуттук квалификациялык алкагына ылайык  окутуунун натыйжаларына жетүүгө жоопкерчилик тартат. 
        Дисциплиналардын (модулдардын) топтомун жана алардын магистрлерди даярдоодогу НББПнын ар бир блогуна тиешелүү эмгек сыйымдуулугун ЖОЖ улуттук квалификациянын алкактарында каралган окутуунун натыйжаларынын жыйындысы түрүндө аны өздөштүрүүнүн коюлган талаптарды эске алуу менен ушул блок үчүн белгиленген көлөмдө өз алдынча аныктайт.

       5.2.1 Практика 2-блогy окуу практикасын (тааныштыруу, технологиялык, илимий-изилдөө иштери) жана өндүрүштүк (долбоорлук, эксплуатациялык, педагогикалык, илимий-изилдее иштери) практикасын камтыйт.

ЖОЖ бир же бир нече типтеги практиканы тандоого укуктуу, ошондой эле белгиленген кредиттердин чегинде кошумча типтеги практикaны белгилей алат.

      5.2.2. “Мамлекеттик жыйынтыктоочу аттестация” 3-блогy мамлекеттик экзаменди тапшырууга даярдыкты жана тапшырууну, бүтүрүүчү квалификациялык ишти аткарууну жана аны коргоону (эгерде ЖОЖ бүтүрүүчү квалификациялык ишти жыйынтыктоочу мамлекеттик аттестациянын курамына киргизген болсо) камтыйт.

      5.2.3. НББПнын алкагында магистрди даярдоодо милдеттүү жана элективдүү бөлүк бөлүнөт. Магистерди даярдоодогy НББпнын милдеттүү бөлүгүнө жалпы илимий, универсалдуу, социалдык-инсандык, жалпы маданий жана кесиптик компетенциялардын кaлыптанышын камсыз кылуучу дисцицлиналар жана практикалар улуттук квалификациянын алкактарында кирет.

        Мамлекеттик аттестациянын көлөмүн эске албаганда милдеттүү бөлүктүн көлөмү магистерди даярдоодогy НББПньш жалпы көлөмүнөн 50 пайыздан ашпоого тийиш.

       Магистерлерди даярдоодоry НББПнын элективдүү бөлүгүндө студентгер тиешелүү багыт боюнча дисциплиналарды тандай алышат, ошондой эле башка багыттагы магистерлерди даярдоодогy НББПнын дисциплицаларын тандоого жол берилет.

      5.2.4. ЖОЖ деӊ соолугунун мүмкүнчүлүгү чектелүү адамдарга (алардын арызы боюнча) деӊ соолугунун абалы боюнча окууга каршы көрсөтмөлөр каралган НББПдан тышкары, бакалаврды даярдоодогy НББП боюнча окууга мүмкүнчүлүк берүүгө тийиш, анда алардын психофизикалык өнүгүүсүнүн өзгөчөлүгү, жеке мүмкүнчүлүктөрү эске алынат жана зарыл болгон учурда аталган адамдардын өнүгүүсүнүн бузулушун түзөтүүнү жана социалдык көнүгүүсүн камсыз кылат.

5.3. Магистр даярдоонун НББПны ишке ашыруу шарттарына карата талаптар

5.3.1. Окуу процессин кадрдык камсыздоо. 

Магистрлерди даярдоонун НББПсын ишке ашыруу квалификацияланган педагогикалык кадрлар менен камсыздалышы керек, анын ичинде магистратура багыты боюнча окуу процессин камсыздоочу окутуучулардын 60%дан кем эмеси даражалары бар илимдин докторлору, кандидаттары,  РhD болушу керек.

Магистрдик программанын жалпы жетекчилиги жана магистрдик программанын билим берүү бөлүгү профессор же илимдин доктору тарабынан ишке ашырылышы керек; бир профессор же илимдин доктору эки магистрдик программадан ашык эмес ошондой жетекчиликти ишке ашыра алат; ЖОЖдун окумуштуулар кеңешинин чечими боюнча доцент окумуштуу наамы бар илимдин кандидаты да магистрдик программаны жетектей алат.

Студенттер-магистранттарга түздөн-түз илимий жетекчиликти окумуштуулук даражасы жана (же) окумуштуулук наамы бар же болбосо  мекемелердеги  ишмердүүлүгү магистратура боюнча ишке ашырылып жаткан программа менен байланыштуу кызматкер (иш стажы бул кесиптик жаатында 5 жылдан кем эмес) жетектей алат;  бир илимий жетекчи 5 студент-магистрантка жетекчилик кыла алат (ЖОЖдун Окумуштуулар кеңеши тарабынан аныкталат).

5.3.2. Окуу процессин окуу-методикалык жана маалыматтык камсыздоо
Магистрди даярдоонун НББПсын ишке ашыруу ар бир студентти маалымат базасы жана НББПнын бардык дисциплиналарынын (модулдардын) толук тизмеси менен толукталган китепкана фондунан эркин пайдалануусуна мүмкүнчүлүк берүү менен камсыздалат.

Магистрант үчүн ата мекендик жана чет өлкөлүк жождор, ишканалар жана мекемелер менен оперативдүү маалымат алмашуу мүмкүнчүлүгү камсыз кылынуусу керек. ЖОЖдун билим берүү программасы лабораториялык практикумдарды жана практикалык сабактарды (түзүлүүчү компетенцияларды эсепке алуу менен аныкталат) камтуусу зарыл.

Кесиптик иштин тиешелүү тармактарында (даярдоонун профили боюнча) илимий изилдөөлөрдүн жана инновациялардын жыйынтыктарын жарыялоочу 10 журналдан кем эмес китепкана фондунун электрондук ресурстарын эркин пайдалана алуу мүмкүнчүлүгү болуш керек. Электрондук басылмаларды пайдалануу учурунда ЖОЖ ар бир магистрант изилдөө жана өз алдынча иштерин аткаруу үчүн окутулуп жаткан дисциплиналардын көлөмүнө ылайык интернет желеси бар компьютердик класста бир жумада 10 мааттан кем эмес жумушчу орун менен камсыз болуусу тийиш.
5.3.3. Окуу процессин материалдык-техникалык камсыздоо

 
Магистр даярдоонун НББПсын ишке ашыруучу ЖОЖ окуучунун окуу планында көрсөтүлгөн дисциплиналык жана дисциплиналар аралык даярдоонун, лабораториялык, практикалык жана илимий изилдөөчүлүк иштердин бардык түрлөрүн өткөрүү, жүргүзүүгө зарыл болгон жана санитардык, өрткө каршы нормаларга тиешелүү материалдык-техникалык каражаттар менен камсыз болууга тийиш ошондой эле магистерлерди илимий-практикалык жактан эффективдүү даярдоо үчүн илимий изилдөө институттар, мекемелер менен туруктуу байланышта болушу керек. 

Магистрди даярдоодонун НББПсын ишке ашыруу үчүн минималдык керектүү материалдык-техникалык камсыздоого төмөнкүлөр кирет:

· окутулуп жаткан чет тилинин практикалык курстары боюнча сабактарды жана кептик баарлашуу маданияты боюнча практикумдарды өткөрүү жана аналогдук жана санариптик форматтагы аудио- жана видеоматериалдарды көрсөтүү үчүн  жана атайын техникалар менен жабдылган мультимедиялык класстар;

· интернет желесине туташтырылган, жетиштүү компьютердик техника менен жабдылган компьютердик класстар;

· башка имараттар (электрондук китепкана, интернетке чыгуу мүмкүнчүлүгү менен окуу залдары, ашкана жана медпункт).
5.3.4   Бүтүрүүчүлөрдүн даярдоо сапатын баалоо

5.3.4.1 Магистрди даярдоодонун НББПны өздөштүрүүнүн сапатын баалоо жетишүүнүн алгачкы текшерүүсүн, аралык аттестациялоону жана бүтүрүүчүнү мамлекеттик жыйынтыктоочу аттестацияны камтыйт.

5.3.4.2 Ар бир дисциплина боюнча билимди алгачкы, аралык текшерүүнүн конкреттүү формаларын, процедураларын ЖОЖ өз алдынча аныктайт жана ал жөнүндө студенттерге окуунун биринчи айында кабарлайт.
5.3.4.3 Магистранттарды алардын жеке жетишкендиктерине татыктуулугуна жана  магистратуранын НББПнын этаптуу талаптарына (кезектүү жана аралык аттестация)  ылайык аттестациялоо максатында типтүү тапшырмаларды, текшерүү иштерин, билимди баалоого багытталган көзөмөлдөөнүн (контроль) тесттери менен методдорун, өздөштүрүлгөн компетенциялардын, көндүмдөрү менен деңгээлдерин өзүнө камтыган баалоо каражаттарынын фондулары  түзүлүөт. Баалоо каражаттарынын фондулары ЖОЖ тарабынан иштелип чыгат жана  бекитилет. 

        Баалоо каражаттарынын фондулары ЖКББ МББСнын тиешелүү багытына шайкеш жана толук болуп, магистратуранын НББПнын окуу планындагы максат жана милдеттерге ылайык келиши керек. Анткени алар бүтүрүүчүлөрдүн жалпы маданий жана кесиптик компетенцияларынын сапаттык деңгээлин баалоого багытталган болуусу шарт. 
         Баалоонун каражаттарын иштеп чыгуу  дисциплиналар боюнча модулдук баалоонун сапатына, практиканын жүрүшүнө көзөмөл жүргүзүү менен,  бүтүрүүчүлөрдүн кесиптик ишмердик жүргүзүүгө жалпы даярдыгынын деңгээлин, ишмердиктин баардык түрлөрү боюнча даярдыгын, калыптанган компетенциясын, билимдерин, шык-жөндөм, көндүмдөрүн  баалоого багытталуусу негизги талап катары эсептелүүсү зарыл.   


Баалоонун каражаттарын долбоорлоодо магистранттардын чыгармачылыкка, алардын жаңыдан жаралган маселелерди чечүүнүн жолдорун издөөгө болгон жөндөмдүүлүктөрүн жана так ушул маселелерге байланыштуу атайын билимдин жетишсиздигин, кесиптик жүрүм-турумдун жалпыга орток алгоритмдеринин жоктугун баалоо багыттарын эске алуу керек. 

          Жеке баалоодон тышкары  баалоонун топтук жана бирин-бири баалоо  түрлөрү колдонулушу абзел: студенттердин бири-биринин ишин рецензиялоосу; рефераттарына, долбоорлоруна, изилдөө иштерине  оппоненттик кылуулары; студенттерден, окутуучулардан жана иш берүүчүлөрдөн турган топтордун эксперттик баалоолору. 



5.3.4.4. ЖОЖдорго  магистранттардын компетенцияларын баалоо жана көзөмөлдөө системасынын келечектеги кесиптик ишмердиктеринин шарттарына  максималдуу жакын болуусу үчүн баардык шарттарды түзүү талабы коюлат. Бул максатта тышкы эксперттердин катарында конкреттүү дисциплиналар боюнча окутуучулардан тышкары иш берүүчүлөр (кызыктар болгон ишканалардын, илим-изилдөө институттарынын, фирмалардын өкүлдөрү) ошондой эле, аралык  дисциплиналардан (смежные дисциплины)  лекция окушкан окутуучулар болуусу шарт. 


5.3.4.5. Мамлекеттик жыйынтыктоочу  аттестация ЖКББ МББСнын бүтүрүүчүлөрүнүн кесиптик даярдыктарынын деңгээлин аныктоого багытталат. Мамлекеттик жыйынтыктоочу  аттестацияга  бүтүрүү квалификациялык ишин (магистрлик диссертация) коргоо да киргизилген. Мамлекеттик сынак ЖОЖдун  өз чечимине ылайык киргизилет.  


5.3.4.6. Бүтүрүү квалификациялык ишинин мазмунуна, көлөмүнө жана структурасына болгон талаптар жогорку окуу жайы тарабынан аныкталат.

     
Бүтүрүү квалификациялык иши магистратуранын НББПнын талаптарына ылайык, магистрдик диссертация түрүндө, изилдөө ишин жазуу практикасы учурунда жазылат. Магистрдик диссертация магистр келечекте аткара турган ишмердикке (педагогикалык, котормочулук, консультациялык, эксперттик-лингвистикалык, илим-изилдөөчүлүк, уюштуруучулук жана башкаруучулук ишмердиктер) байланышкан маселелерди чечүүгө арналган,  өз алдынча аткарылган жана  логикалык жактан толук аякталган иш болуусу керек.  

Бүтүрүү квалификациялык иштеринин тематикасы 3.8.-пунктунда көрсөтүлгөн кесиптик маселелерди чечүүгө багытталуусу зарыл.
Бүтүрүүчү  бүтүрүү квалификациялык иштерин аткарууда алган тереӊ билиминин негизинде өзүнүн ык  жөндөмдүүлүгүн көрсөтүүгө тийиш, жалпы маданий жана кесиптик калыптанган компетенцияларды, өзүнүн кесиптик иш аракетин өз алдынча заманбап деӊгээлде чечүү, атайын маалыматты кесиптүү түрдө баяндоо, өзүнүн  көз карашын аргументөө жана коргоо.
Мамлекеттик экзамендин программасы жождор тарабынан өз алдынча иштелип чыгат. Бүтүрүүчүнүн компетенияларын обьективдүү баалоо үчүн экзамендик суроолордун тематикасы жана тапшырмалары конкреттүү компетенцияларды калыптандырууда ар кайсы окуу циклинен комплекстүү жана тандалып алынган бөлүктөргө туура келиш керек.  

